
An {addamar Da Sabuwar Cibiyar Nazari Ta 

Amirka Da Aka Yi Wa Kwaskwarima A Abuja 

 

Babban Jami’in Harkokin Jakadanci, James McAnulty ne, a dama, tare da Gimbiya 
Jummai Idonije, Darektar Harkokin Koyarwa da Bun}asa Al’amurra ta Cibiyar 
Bun}asa Harkokin Mata ta {asa, da kuma Masanin Harkokin Gini, (Architect) 

Matthew Onoba, a gefen hagu, suke yanke }yallen }addamar da Cibiyar Nazari ta 
Amirka, da aka yi wa kwaskwarima, a Birnin Abuja. 

 
Babban Jami’in Harkokin Jakadancin {asar Amirka, James McAnulty, ya bayyana 

cewa, kwaskwarima da kuma }addamar da Cibiyar Nazari ta {asar Amirka, a 

garin Abuja, wata alama ce ta irin yadda }asar ta Amirka ke ci gaba da sadaukar da 

kai ga "inganta ]ankon zumunci da fahimta, a tsakanin jama’ar {asar Amirka da 

abokansu dake Nijeriya." 



 

Ya yi wannan furucin ne, a wajen wani }asaitaccen bikin }addamar da cibiyar, ta 

Abuja, ranar 17 ga watan Yuni, tare da wakiliyar Babban Darektan Cibiyar 

Bun}asa Harkokin Mata ta {asa, Gimbiya Jummai Idonije, da yaran makaranta, da 

manema labaru da kuma wa]anda ke sha’awar gudanar da nazari a cibiyar. 

Cibiyar Nazarin }asar ta Amirka, dake Abuja, na ]aya daga cikin cibiyoyin {asar 

Amirka, goma sha ]aya, dake wurare dabam daban, a Nijeriya. Wannan kuma 

wani ha]in gwiwa ne, da }asar ta Amirka ta sanya wa hannu, a 2009, na kakkafa 

cibiyoyin, a }ar}ashin kar~ar ba}uncin Cibiyar Bun}asa Harkokin Mata ta {asa, 

da nufin wadata bayanai, da ]umi-]uminsu, game da {asar Amirka, ta hanyar 

bayar da litattafai da mujalloli, da }asidu da kuma jagorancin gudanar da nazari, 

game da {asar Amirka. Bugu da }ari, cibiyar na gudanar da cikakkun shirye-

shirye, da gabatar da baje koli, da tarurrukan }ara wa juna ilmi, da tarurrukan 

sasanta juna da masana na {asar Amirka, a fannonin da suka ji~inci bayar da 

guraben }aro ilmi, a {asar Amirka, da harkokin jakadanci da {al}alar Turanci, da 

Turancin kansa, da kuma sauran al’amurra da dama. 

 

McAnulty ya ce tun lokacin da aka bu]e ta a 2009, Cibiyar Nazarin ta {asar 

Amirka, dake Abuja, ta zama wani dandalin harkokin ilmi ga jama’ar Nijeriya 

daga kowane fannin rayuwa. ‚Zan iya tunawa, a bara, na yi wa almajirai jawabi, na 

kuma rarraba takardun shaida gare su da iyayensu, a wata ‘saukar karatun’ mai 

}ayatarwa, game da ]abi’ar karatu,‛ in ji McAnulty. 

 

Har ila yau, cibiyar ta zama wani wurin taron tsofaffin ]aliban da suka yi karatu a 

{asar Amirka, da }ungiyoyin dake gudanar da nazari da tarurrukan }ara wa juna 

sani, game da shugabanci, kan al’amurran kai ziyarar ilmi, a Amirka. 

A bisa ga kiran da yake yi wa jama’a, da su kyautata yin amfani da cibiyar, 

McAnulty ya ce, cibiyar za ta ci gaba da kasance ga jama’a, kyauta, kodayaushe, 

ya-Allah talakawa ne, ko ]alibai ko }ungiyoyi masu zaman kansu, ko ‘yan kasuwa 

ko masu sana’o’in hannu da kuma jami’an gwamnati. 

 

Lokacin da yake jawabi game da kwaskwarimar da aka yi wa cibiyar, wani 

masanin harkokin gini, Architect Matthew Onoba, shugaban Kamfanin Onoba 

Associated, ya ce, kwaskwarimar yansu ta bayar da wata cikakkar damar koyo da 

kuma }ara yin nazari, ga masu amfani da cibiyar. Fa]a]a cibiyar ya kuma bayar da 

damar }ara yawan litattafai da suka shafi }al}alar turanci ta }ananan yara, har ya 

zuwa litattafai game da tarihi da harkokin siyasar {asar Amirka; da faya-fayen 

bidiyo game da kusan duk wani al’amari, tun daga na }ananan yaran dake 

sha’awar harkokin kasuwanci, ya zuwa na gwamnatin {asar ta Amirka; da faya-

fayen bidiyon wasannin }ananan yara. 



 

An yi tunanin bu]e irin wannan cibiyar ta nazarin {asar Amirka ne, a cikin watan 

Oktoban 2000, a {asar Rasha, kuma a yau, akwai fiye da irin wa]annan cibiyoyi 

na {asar Amirka har 400, a fa]in duniya. 

 

Ana iya karanta cikakken jawabin Babban Jami’in Harkokin Jakadancin {asar 

Amirka, James McAnulty. 

